
rrepete
MALTA

QORTI CIVILI, PRIM AWLA
MALTA

ONOR. IMHALLEF
MICALLEF JOSEPH R.

Seduta ta' 27 ta' Settembru, 2002

Citazzjoni Numru. 670/2001/1

Oreste GATT
VS

Domenic CUTAJAR

[I-Qorti:

Rat |-Att ta¢-Citazzjoni mressaq fl-20 t April, 2001, i bih I-

attur ippremetta:

llli fis-sena 1992 I-konvenut kien kera minghand I-attur il-
fond numru disghin (90) ll-Gonna ta’ San Leonardo,

Fgura;

llli wara cirka sena l-istess konvenut waqaf ihallas il-kera
tal-fond (li kienet tammonta ghal zewg liri kull jum) in
kwistjoni u wara proc¢eduri legali I-attur rega’ ottjena I-

pussess tieghu f'Ottubru 2000;

lIli ghalhekk il-konvenut bhala arretrati ta’ kera jew
kumpens ghal okkupazzjoni illegali tal-fond imsemmi
ghandu jaghti lill-attur somma ammontanti ghal sitt snin
kera li jammontaw ghal erbat elef u mitejn lira; kif ukoll
halla danni ammontanti ghal ¢irka mitejn lira ohra; b’kollox
Lm4,400;

Ghalhekk l-attur talab lil din I-Onorabbli Qorti ghaliex
m’ghandhiex:

1. Tikkundannna lill-konvenut inhallas lill-attur is-
somma ta’ Lm4,400 fugq dedotta jew somma verjuri;

Bl-ispejjez, il-konvenut imharrek ghas-subizzjoni;
Rat id-Dikjarazzjoni mahlufa u n-Nota tax-Xiehda tal-attur;

Rat in-Nota mressga fit-8 ta’ Gunju, 2001, li biha I-
imharrek ec¢epixxa:

1. llli din l-azzjoni hija nulla stante illi fic-Citazzjoni
ged issir talba ghall-pagament ta’ arretrati ta’ kera u ta’
danni allegatament dovuti u dan minghajr ma saret talba
lil din I-Onorabbli Qorti sabiex (i) tiddikjara (ii) tillikwida u
(i) tikkundanna o meno t-talba attrici liema talbiet huma
‘'sine qua non’ u ghalhekk in-nuqqas ta’ I-istess jikkawza
in-nullita’ tal-att tac-c¢itazzjoni;

2. llli minghajr pregudizzju ghal dak diga eccepit,
it-tabiet attrici huma preskritti u dan ai termini tal-artikolu
21560© tal-Kodi¢i Civili kwantu t-talba ghall-pagament ta’
arretrati tal-kera u ai termini tal-artikolu 2153 tal-Kodici
Civili kwantu jirrigwarda t-talba ghal danni;

3. [lli, minghajr pregudizzju ghal dak eccepit, |-
ammont mitlub bhala arretrati ta’ kera jew kumpens ghal

okkupazzjoni illegali tal-fond huwa eécessiv u dan kif se
jigi ppruvat wagqt it-trattazzjoni tal-kawza;

4. llli subordinatament u minghajr pregudizzju ghal
dak gia eccepit, l-attur huwa debitur tal-konvenut ghal
xoghlijiet resi mill-istess konvenut fil-fond mertu ta’ din il-
kawza u fzewq fondi sovrastanti ghall-fond indikat fl-att
tac-Citazzjoni u dan kif dedott ahjar fil-kontro-talba li ged
tigi intavolata kontestwalment ma’ din in-nota tal-
eccezzjonijiet;

Salv e¢cezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
imharrek;

Rat il-kontro-talba mressga mill-imharrek flimkien man-
Nota tal-E¢¢ezzjonijiet tieghu li biha huwa ippremetta:

llli I-kontendenti kienu ftehmu u obbligaw ruhhom illi |-attur
ibieghu u jittrasferixxi u min-naha tieghu, il-konvenut kien
accetta u obbliga runhu illi jixtri u jakkwista zewq flats
mibnija fuq Il-art maghrufa bhala [-Gonna ta’ San
Leonardu, illum Trig il- Falkunier, il-Fgura, liema flats
huma sovrastanti ghall-garage numru 90, fl-istess triq;

[lli I-konvenut kien gie nkarigat mill-attur sabiex jesegwixxi
u fil-fatt kien esegwixxa xoghlijiet ta’ finitura fil-fondi
imsemmija kif ukoll fil-garage numru 90, Triq il-Falkunier,
iI-Fgura fl-ammont ta’ erbat elef tlett mija u tmienja u
hamsin lira (Lm4358);

[l dawn il-fondi gatt ma gew trasferiti lill-konvenut u dan
billi I-attur kien obbliga ruhhu illi I-fondi jkunu koperti bil-
permessi rikjesti mil-ligi izda gara illi I-permessi tal-bini ma
kienux in regola kif pattwit;

llli I-konvenut qgatt ma thallas ghax-xoghlijiet ta’ finitura
minnu resi ghall-istess fondi indikati u cioe’ s-somma ta’
erbat elef tlett mija u tmienja u hamsin lira (Lm4358);

Jghid ghalhekk il-konvenut ghaliex din |-Onorabbli Qorti
m’ghandhiex:

1. Previa kull dikjarazzjoni necessarja,
tikkundanna lill-attur ihallas is-somma ta’ erbat elef tlett
mija u tmienja u hamsin lira (Lm4358) rapprezentanti I-
prezz ta’ xoghlijiet ta’ finitura resi mill-konvenut fil-fondi
proprieta’ tal-attur u dan bil-kunsens tal-attur;

Bl-ispejjez u bl-imghaxijiet legali kontra I-konvenut minn
issa ngunt ghas-subizzjoni;

Rat id-Dikjarazzjoni mahlufa u n-Nota tax-Xiehda tal-
imharrek rikonvenzjonant;

Rat in-Nota mressga fit-12 ta’ Gunju, 2001, li biha l-attur
rikonvenzjonat e¢cepixxa:

1. In-nullita tal-kontro talba ghaliex fil-fond de quo
ma sar ebda xoghol u ghalhekk it-talba kontravenzjonali
ma tohrogx mill-istess fatt li ta’ lok ghall-kawza. Hija nulla
ukoll ghaliex id-dikjarazzjoni guramentata ma tghidx li I-
konvenut jaf il-fatti personalment;

2. Preliminarjament  ukoll, il-preskrizzjoni tat-
tmintax-il xahar ai termini tal-artiklu 2148(1) jew tal-hames
snin ai termini tal-artiklu 2156 tal-Kodici Civili;

3. Mhux veru li l-ec¢¢€ipjent inkariga lill-konvenut
jaghmel xi xoghol,

4. llli I-konvenut ma ghandu jiehu xejn minghand I-
eccipjent ghaliex ma sar ebda xoghol fil-fond de quo;

5. llli I-konvenut jekk ghamel xi xoghol ghamlu fil-
fondi sovrastanti li fughom kien sar konvenju u wiehed
minnhom die illum trasferit lil terz u iehor hemm kawza
pendenti fuqu bejn il-partijiet fdin il-kawza u terzi;

6. i s-somma mitluba mill-konvenut hija
invenzjoni totali tieghu;

Salv e¢cezzjonijiet ohra;

Rat id-Dikjarazzjoni mahlufa u n-Nota tax-Xiehda tal-attur
rikonvenzjonat, flimkien maz-zewg (2) dokumenti
mehmuzin maghha;

Rat il-verbal tas-smigh tat-12 ta’ Gunju, 2001, fejn l-avukat
difensur tal-imharrek iddikjara li, dwar l-ewwel Zewg
eccezzjonijiet tieghu ma kellux provi X'iressaq, imma talab
li jithalla jressaqg Nota bis-sottomissjonijiet tieghu
dwarhom;

Rat id-Degriet taghha tat-12 ta’ Gunju, 2001, li bih tat lill-
partijiet zmien biex iressqu Noti dwar I-imsemmija zewg
eccezzjonijiet;

Rat in-Nota mressqga mill-imharrek fil-21 t'/Awissu, 20014,
bis-sottomissjonijiet tieghu dwar |-ewwel eccezzjoni
tieghu;

Rat illi I-attur naqas li jressaq Nota ta’ Twegiba;

Semghet it-trattazzjoni tal-avukati tal-partjiet dwar I-
eccezzjoni tan-nullita’ mgangla mill-imharrek;

Rat |-atti kollha tal-kawza;

Rat id-Degrieti taghha tal-11 t'Ottubru, 2001, 8 ta’ Frar,
2002, 4 t'April, 2002, 3 ta’ Lulju, 2002, u 12 ta’ Lulju, 2002,

! Pa][[. 26-7 tal-pro’ess

li bihom halliet il-kawza ghas-sentenza dwar I-imsemmija
eccezzjoni preliminari tan-nullita’ tal-azzjoni;

Ikkunsidrat:

i din hija kawza ghall-hlas ta’ arretrati ta’ kera u
risarciment ta’ danni mg@arrba. L-attur gieghed ifittex lill-
imharrek, li ghamel xi zmien jikri post minghandu, biex
Ihallsu Lm 4,400, fbicca minnha bhala danni u I-bi¢¢a I-
ohra bhala kera b’lura ghaz-zmien li l-imharrek dam fil-
post, li rega’ gie lura fiidejn l|-attur f'Ottubru, 2000, wara li
kien fetan kawza kontra |-imharrek fil-Bord li Jirregola I-
Kera ;

lIli ghal din I-azzjoni, |-imharrek laga’ billi ressaq ghadd ta’
eccezzjonijiet, fosthom dik li l-azzjoni attrici ma tiswiex
ghax hija nieqsa minn talbiet mehtiega biex tista’ tintlaga’.
Minbarra dan, huwa ressaq kontro-talba biex jithallas mill-
attur tax-xoghlijiet li huwa ghamel fil-post kemm dam
fidejh;

[lli din is-sentenza sejra tqis biss |-e¢¢ezzjoni li I-azzjoni
attrici ma tiswiex;

[lli mis-sottomissjonijiet mismugha mill-Qorti, ir-raguni i
ghaliha l-imharrek ressaq dik |-ec¢ezzjoni hi li mill-kawzali
nfushom jidher li I-azzjoni attrici tissarraf fzew§ azzjonijiet
separati: wahda ghal hlas ta’ arretrati ta’ kera (azzjoni ex
contractu) u |-ohra ghall-hlas ta’ danni li l-attur jghid li
garrab f'gidu kemm dam izomm il-post l-imharrek (azzjoni
ex delicto vel quasi). Huwa jzid jghid li n-nullita’ tal-
azzjoni tinstab fdik il-parti fejn jintalab hlas ghad-danni
minghajr ma tintalab dikjarazzjoni ta’ responsabbilta’;

llli, min-naha tieghu, l-attur iwarrab Il-ilment tal-imharrek
billi jghid li I-azzjoni tieghu kif imsawra tghodd ghaliex il-
premessi li minnhom tohrog it-talba tieghu huma cari u
mfissra sewwa u li d-dikjarazzjoni mehtiega li jsiru mill-
kostatazzjonijiet maghmula m’hemmx ghalfejn ikunu
dedotti f'talbiet specifici. 1zid jghid li biex att gudizzjarju

jitgies ma jiswiex, in-nullita’ trid tkun wahda msemmija mil-
ligi: fuq kollox, I-ghazla ta’ kif issir kawza hija ghazla tal-
attur u l-imharrek m’huwiex imholli jiddetta x’tip ta’ azzjoni
ried jaghmel min ikun harrku;

llli I-Qorti sejra tgis |-e¢cezzjoni taht ezami mill-aspett
wahdieni procedurali, ghaliex ghal dak li jirrigwarda I-
mertu tal-kaz u c¢-Cirkostanzi partikolari li setghu kienu
jezistu bejn il-partijiet dawn imorru lil hinn mill-ezerc¢izzju i
din il-Qorti hija mitluba twettaq f'dan il-waqt tal-kawza;

i biex wiehed jista’ japprezza sewwa xi tfisser I-
ecCezzjoni tant ezami, ikun xieraq li jinghad mill-ewwel |i |-
kazijiet li fihom I-ec¢ezzjoni tan-nullita’ ta’ atti gudizzjar;ji
tista’ tinghata huma dawk imsemmija fis-sub-artikolu (1)
tal-artikolu 789 tal-Kapitolu 12 tal-Ligijiet ta’ Malta;

llli I-erba’ (4) ¢irkostanzi msemmija fdak I-artikolu huma
tassattivi, fis-sens li biex dik I-ec¢ezzjoni ta’ nullita’ ta’ att
gudizzjarju tirnexxi, trid bilfors taqa’ taht il-parametri ta’ xi
wahda minnhom;

llli, minbarra dan, bis-sahha tal-bidliet li saru fil-ligi bl-Att
XXIV tal-1995, I-e¢¢ezzjoni ma tirnexxix langas (fejn mhix
imsejsa fuq il-hrug tal-att gudizzjarju minn qorti li mhix
kompetenti) jekk in-nuqgas jew ksur ikunu jistghu
jissewwew taht kull disposizzjoni ohra tal-ligi. Tifsira tajba
ta’ din id-disposizzjoni, flimkien ma’ l-isfond i fih il-
legislatur wera li ried igeghdha, hija moghtija fsentenza
tal-Qorti tal-Appell fil-kawza fl-ismijiet Salvino Busuttil et
vs Agostino Baldacchino®;

llli, dan il-kaz, il-ligi geghda taghmel riferenza ghall-bidliet
illi jistghu jsiru fatt gudizzjarju bis-sahha tal-artikolu 175
tal-Kapitolu 12, ukoll kif mibdul fl-1995;

i I-ligi tipprovdi ukoll li att gudizzjarju, maghmul bis-
sahha ta’ att null jew |i gej minn att null, huwa null ukoll®;

2 28.1.1998 (Kollez. Vol: LXXXIL.ii.30)
% Art 98 tal-Kap 12

lIli ghalkemm [-imharrek ma jsemmix taht liema sub-in¢iz
tal-artikolu 789 gieghed iressaq I|-ec¢ezzjoni tieghhu taht
ezami, hu jssemmi n-nullita’ tal-Att ta¢-Citazzjoni, u dan
billi din in-nullita’ tohrog min-nuqqas ta’ talba li hija
mehtiega fl-azzjoni tal-attur kif impostata. Minn dak i
semghet il-Qorti waqt it-trattazzjoni u minn dak li nghad
izjed ‘il fuq, din I-e¢¢ezzjoni jidher li hija ghalhekk imsejsa
fuq il-paragrafu (¢) tas-sub-inc¢iz (1) tal-artikolu 789 tal-
Kap 12 kif jirreferi ghall-artikolu 156(1) tal-istess Kodici
b’mod partikolari dwar x’jikkostitwixxi “tifsir ¢ar u sewwa
tal-oggett u r-raguni tat-talba”;

[lli, kif inghad f'ghadd ta’ decizjonijiet tal-Qrati taghna, id-
distinzjoni bejn nullita’ mtellgha tant il-paragrafu (¢) u dik
taht il-paragrafu (d) tas-sub-artikolu (1) tal-artikolu 789,
tikkonsisti fil-fatt li, f'tat-tieni, I-att qudizzjarju jkun milqut
minn nuqgas ta’ partikolarita’ essenzjali mehtiega mil-ligi,
u mhux “sempliéi” ksur tal-forma preskritta’;

i I-ligi, tippreskrivi, fost I-ofrajn, li ¢-Citazzjoni ghandu
jkun fiha tifsir ¢ar u sewwa tal-oggett u r-raguni tat-talba.
Dan ifisser ukoll li |-premessi ghat-talbiet ghandhom
iwasslu lil min gieghed jagra I-att biex jara rabta bejn dawk
il-premessi u t-talbiet. Marbut ma’ dan ir-rekwizit, hemm
il-prin¢ipju li I-parti mharrka trid tinghata I-fakolta’ li tkun
tista’ tiddefendi kif jixraq lilha nnifisha mill-pretensjoni ta’
min iharrikha®;

[lli huwa sewwasew dwar din id-disposizzjoni li wiehed isib
ghadd ta’ decizjonijiet tal-Qrati taghna Ii jfissru I-limiti
taghha fid-dawl tal-ec¢ezzjoni tan-nullita’ tal-Att tac-
Citazzjoni minhabba n-nugqgas ta’ harsien tal-ligi. Hafna
minn dawn id-decizjonijiet inghataw minhabba li jkun gie
allegat li t-talba kienet inCerta, x’aktarx sintesi ta’ jeddijiet li
kull wiehed minnhom jaghti lok ghal azzjoni distinta u
separata. Ghal xi zmien, il-forma tal-att udizzjarju kienet

4 Ara, per e\empju, P.A. C.S.:4.11.1988 fil-kaw\a fl-ismijiet Carmelo Galea
vs Pawlu Cuschieri;

5 Ara, per e\empju, P.A. 5.6.1959 fil-kaw\a fl-ismijiet Sciortino et vs
Micallef (Kollez. Vol: XLIIL.ii.748)

issaltan, imma, biz-Zzmien u b’interventi tal-ledislatur,
issawret it-tejorija maghrufa bhala tal-ekwipollenti li nisslet
il-prin¢ipju i m’hijiex mehtiega ebda ghamla espressa
ghall-proposizzjoni tal-azzjoni °;

lIli, ghalhekk, c¢itazzjoni m’ghandhiex tigi mwaqqgha ghajr
ghal ragunijiet gravi’. Madankollu, jekk in-nuggas ta’
kjarezza jkun ta’ ghamla u kwalita’ tali li jéahhad b’mod
serju lill-imharrek mid-difiza tieghu, i¢-Citazzjoni ghandha
tigi mwaqqgha®;

Illi dwar |-element ta’ kjarezza fl-Att taé-Citazzjoni, I-ligi ma
tinsistix fuq formola preciza jew kliem partikolari, u
sakemm it-talba tkun tista’ tinftiehem, ma jimpurtax jekk il-
kawzali tkunx imfissra b’mod xott jew sahansitra mifhuma
jew implikata mit-talba nnifisha®;

lIli nghad ukoll li fejn ma jkunx hemm kontradizzjoni ghall-
ahhar bejn il-premessi u t-talbiet jew bejn it-talbiet
innifishom, il-Qrati ghandhom igisu b’Cirkospezzjoni
ecezzjoni ta’ nullita’ ta’ att gudizzjarju. Biex att ta’
¢itazzjoni jghaddi mill-prova tal-validita’ huwa bizzejjed li t-
talba tkun imfassla b’mod tali li I-persuna mharrka tithem I-
intenzjoni ta’ min harrikha® u li tali tifsila ma tkunx ta’
hsara ghall-imharrek li jiddefendi lilu nnifsu mit-talba tal-
attur'';

lli fis-sentenza li ghaliha ghadha kemm saret riferenza ftit
izjied ‘il fuq™, il-Qorti qalet li “hu necessarju illi jkun
jJirrizulta  rapport ta’ konnessjoni  ragonevolment
identifikabbli bejn il-premessi migjubin bhala |-kawza tat-
talba u t-talba stess kif diretta kontra I-konvenut”;

® p.A.: 9.3.1965 fi-kama fl-ismijiet M. Muscat noe vs Dr. J. Cassar et
noe. (Kollez. Vol: XLIX.ii.809) u s-sentenzi hemm imsemmija;

! App. ~iv.: 20.2.1935 fil-kaw\a fl-ismijiet R. Merola pro et vvs S. Caruso
(Kollez. Vol: XXIX..i.106);

8 App. ~iv.: 22.5.1967 fil-kaw\a fl-ismijiet E. Scicluna vs M. Xuereb et
(Kollez. Vol: L1i.299); u Kumm. 19.6.1989 fil-kaw\a fl-ismijiet Frendo noe
vs Attard noe (Kollez. Vol: LXXIILiv.971) u s-sentenzi hemm imsemmija

° P.A. 15.12.1955 fil-kama fl-ismijiet Moore noe vs Falzon et. (Kollez.
Vol: XXXIX.ii.807)

©p A :14.2.1967 fil-kama fl-ismijiet J.G. Coleiro vs Dr. J. Ellul (Kollez.
Vol: LLii.779);

1 App. Kumm. 20.1.1986 fil-kam\a fl-ismijiet Carmelo Bonnii vs
Eucharistico [ammit noe et

12 Ara nota 8;

lIli huwa wkoll mizmum bhala prin€ipju generali li n-natura
u l-indoli tal-azzjoni ghandhom jigu misluta mit-termini tal-
att li bih ikunu nbdew il-pro¢eduri **. Normalment, b’dan
wiehed jifthem li dak li kellu fmohhu min ikun fetah il-
kawza jkun irid jirrizulta mill-att ta¢-Citazzjoni innifsu u
mhux minn provi li jitressqu izjed ‘il quddiem fil-kawza™, u
ghalkemm id-dikjarazzjoni mahlufa hija mehtiega ad
validitatem biex i¢-Citazzjoni tkun tiswa, dak li jinghad fl-
istess dikjarazzjoni ma jiswa qatt biex jirrimedja dak li jista’
jkun nuggas fl-Att tac-Citazzjoni'>, ghalkemm jista’ jitfa’
dawl fuq il-kawzali u jic¢araha®. B’dan il-mod, jekk id-
difett fit-tfassila tal-att li bih tkun inbdiet il-kawza ma jgibx
pregudizzju serju lill-parti mharrka, allura I-pro¢edura tkun
tista’ tigi salvata basta dan ma jaffettwax is-sustanza tal-
azzjoni jew tal-e¢éezzjonijiet'’;

llli, jekk wiehed iqis il-kawza prezenti u jkejjilha mal-
osservazzjonijiet li ghadhom kemm saru isib |i dak li
gieghed jippremetti I-attur ma jhalli I-ebda dubju X'inhu
jippretendi Ii sar u xi jrid li jikseb bl-azzjoni tieghu. Fuq
dan l-istess imharrek, fin-Nota tal-e¢cezzjonijiet tieghu, juri
wkoll |i fehem xgieghed jinghad u x'ghamla ta’
kontestazzjoni gieghed iressaq ghal dawk il-pretensjonijiet
tal-attur. Minbarra d-difizi fil-mertu, ressaq sahansitra
kontro-talba;

i, fil-fehma tal-Qorti, wiehed irid izomm quddiem
ghajnejh li n-nullita’ tal-atti gudizzjarji hija sanzjoni
ectezzjonali u, fil-kaz ta’ att ta’ ¢itazzjoni, tali nullita’ tkun
imputabbli ghal difett ta’ forma aktar milli ta’ sustanza™®,

13 App. ~iv.: 7.3.1958 fil-kaw\a fl-ismijiet J. Tabone vs J. DeFlavia (Kollez.

Vol: XLIIi.87)

14 App. ~iv. 30.3.1998 fil-kaw\a fl-ismijiet Raymond Be\lina vs Anthony
Galea

15 Ara P.A. 6.3.1958 fil-kawa fl-ismijiet |ahra vs |ahra et (Kollez. Vol:
XLI1.ii.948)

16 App. ~iv. 23.4.1945 fil-kaw\a fl-ismijiet Savona noe vs Asphar (Kollez.
Vol: XXXII.i.228); u P.A. 6.6.1957 fil-kaw\a fl-ismijiet Demarco vs Fiteni
(Kollez. Vol: XL1.ii.1035)

7 p A, :24.6.1961 fil-kaw\a fl-ismijiet Falzon vs Spiteri et (Kollez. Vol:
XLVILii)

1 App. Kumm. 30.6.1994 fil-kaw\a fl-ismijiet Micallef vs Krogh Jacobsen
(Kollez. Vol: LXXVIIL.ii.172)

liema difett ma jkunx jista’ jigi tollerat minghajr hsara ghal
Xi prinéipju ta’ gustizzja procedurali®®;

llli tajjeb li wiehed izomm quddiem ghajnejh li, fil-kaz tal-
lum, id-difett lamentat mill-imharrek huwa n-nuqqas ta’
talba li hu jqgis li hija mehtiega biex I-attur jista’ jikseb ir-
rimedju minnu mitlub ghall-hlas lilu tad-danni li jghid i
ikkawzalu Il-imharrek kemm dam fil-post..  M’huwiex
gieghed jghid li t-talba ghall-hlas tal-arretrati u t-talba
ghall-hlas tad-danni huma kontradittorji u li ma jogoghdux
il-wahda mal-ohra®’;

llli 1-Qorti trid ghalhekk tgis zewd kwestjonijiet: (a) jekk in-
nuggas ta' talba specifika ghal dikjarazzjoni ta’
responsabbilta’ ggibx in-nullita’ ta’ dik il-parti tal-azzjoni
attrici li titlob il-hlas tad-danni; u (b) jekk hemm nullita’,
tolgotx lil dik il-parti tal-azzjoni biss jew I-azzjoni kollha tal-
attur. Biex jintwiegbu dawn iz-zewd mistogsijiet, il-Qorti
trid tabilfors thares lejn |-att tac-citazzjoni promotur u tara
jekk minnu jinstiltux l-elementi mehtiega ghas-siwi tieghu:
iI-Qorti ma tista’ thares lejn I-ebda att iehor, ghalkemm, kif
inghad, id-Dikjarazzjoni mahlufa tal-istess attur tista’
tintuza biex isservi biex titfa’ dawl fuq il-kawzali. Fil-kaz
prezenti, id-Dikjarazzjoni manhlufa tal-attur ma taghti I-
ebda dawl gdid fuq dak li jinghad fl-att tac-Citazzjoni,
ghaliex din hija riproduzzjoni kelma b’kelma ta’ dik;

llli ghar-rigward tal-ewwel mistogsija, ghandu jinghad li
minn dejjem kien meqjus fid-dritt procedurali li, fkaz ta’
azzjoni li titlob il-hlas ta’ kumpens ghad-dannu mgarrab,
talba ghal dikjarazzjoni ta’ responsabbilta’ tal-persuna li
minghandha gieghed jintalab il-kumpens hija mehtiega.
Din il-htiega titnissel mill-principju li kull wiehed iwiegeb
ghall-hsara |i tigri bi htija tieghu®’. Is-sottomissjoni
maghmula mill-imharrek f'din il-kawza fis-sens Ii I-Qorti se’
jkollha gabel xejn tindaga jekk hu kienx responsabbli
ghall-htija li gieghed jattribwilu |-attur ghandha mis-sewwa.
Marbuta ma’ din hemm il-kwestjoni jekk, ladarba I-attur

% Ara App. ~iv. 21.5.1995 fil-kaw\a fl-ismijiet Ellul vs Gera de Petri et
(Kollez. Vol: LXXIX.ii.434) u s-sentenzi hemm imsemmija

0 Ara. Kumm. JF 9.1.1995 fil-kawa fl-ismijiet Salv Aquilina et vs Joseph
Oliver Ru[[ier noe et

ma ressaqx talba specifika ghas-sejbien tar-
responsabbilta’ tal-imharrek, tistax il-Qorti taghmel dan I-
ezerc€izzju minghajr ma tkun geghda tiddeciedi ultra petita,

llli [-Qorti ma tapprovax l|-atteggament tal-attur -  kif
sottomess fismu - |i ladarba I-ghazla tal-azzjoni hija
fidejh, l-imharrek m’ghandux jiddetta x'azzjoni messu
beda l-attur. Huwa minnu li hu l-attur li jaghzel I-ghamla
ta’ azzjoni li jixtieq iressaq kontra |-imharrek, imma ma’
dan ghandu jizdied li l-attur irid jerfa’ I-konsegwenza ta’ kif
joghgbu jfassal dik lI-azzjoni maghzula minnu. Jekk dik |-
ghazla tissarraf fatt li jkun nieqges minn partikolarita’
essenzjali jew ksur fil-forma, hu jrid iseffag wiccu mal-
effetti li dan in-nuqqas igib;

lIli, ghal bosta zmien, u fid-dawl tat-twarrib tal-formalizmi
zejda fit-tfassil ta’ atti Qudizzjarji, inghad [|i d-
dikjarazzjonijiet li jkunu mehtiega biex I-attur jasal ghal xi
wahda mid-domandi tieghu m’hemmx bzonn i jsiru fi¢-
Citazzjoni taht forma ta’ domandi, izda jkun bizzejjed li ssir
talba biex tigi moghtija kull dikjarazzjoni mehtiega®,
ghaliex jekk tali dikjarazzjoni tinsab generikament mitluba
fil-premessi, mhux mehtieq li ssir talba separata®>;

llli fil-kaz prezenti I-attur, ghalkemm b’mod ghal kollox
lakoniku, jixli lill-imharrek bir-responsabbilta’ tal-hsarat i
hu jghid li sab fil-post meta rega’ hadu fidejh, u ghalhekk,
sa Certu punt, jista’ jinghad Ii fl-att tac-Citazzjoni hemm
talba generika ghal dikjarazzjoni ta’ sejbien ta’ htija.
Ghalkemm kien ikun izjed mixtieq li saret it-talba ghal
dikjarazzjoni ta’ htija u, jekk inhu I-kaz, ghal-likwidazzjoni
tad-danni, ma jistax jinghad li n-nuggas huwa tali li jgib I-
att ta¢-citazzjoni kollu ma jiswiex, kif gieghed jippretendi I-
imharrek. B’zieda ma’ dan irid jinghad li ghall-ec¢ezzjoni
tant ezami u fuq il-kawzali li fassalha I-imharrek, wiehed
ma jridx jinsa dak li jipprovdi I-proviso tal-artikolu 789(1);

%2 Ara App. ~iv. 28.6.1948 fil-kaw\a fl-ismijiet Gasan vs Spiteri (Kollez.
Vol: XXXIII.i.666)

3 Ara. P.A. 27.6.1995 fil-kaw\a fl-ismijiet Bongailas vs Magri u App. ~iv.
6.3.1996 fil-kaw\a fl-ismijiet [ammit et vs |[ammit Tabona noe (Kollez. Vol:
LXXX.i.454)

[lli, ghal dak li jirrigwarda t-tieni mistogsija, jinghad li wkoll
kieku dik il-parti tal-azzjoni li tirreferi ghall-hlas tad-danni
kellha titqgies niegsa fondamentalment, jibga’ xorta wahda
|-fatt li t-talba ewlenija (kemm fil-portata u kif ukoll fil-
kwantum pretiz) tal-hlas tal-arretrati tal-kera ma fiha I-
ebda nuqqas ta’ formalita’ jew ta’ partikolarita’ essenzjali,
u l-azzjoni ma tistax ghalhekk titgies ma tiswiex fit-totalita’
taghha;

llli, fl-ahharnett, ma jirrizultax li bin-nuggas ilmentat mill-
imharrek dwar l-att tac-citazzjoni, huwa garrab b’'dak in-
nuggas pregudizzju li ma jistax jissewwa jekk mhux bit-
thassir tal-att**;

Ghal dawn ir-ragunijiet, il-Qorti geghda tiddeciedi billi:
Tichad I|-ewwel ec¢c¢ezzjoni tal-imharrek Domenic
Cutajar, u tordna li I-kawza titkompla bis-smigh tal-provi
fil-mertu.

Minhabba ¢-c¢irkostanzi partikolari tal-kaz, |-ispejjez ta’ din

id-decizjoni jibqghu bla taxxa bejn il-partijiet.

Moqrija

ONOR. JOSEPH R. MICALLEF LL.D.
27 ta’ Settembru, 2002

Charles Falzon,
Deputat Registratur,
27 ta’ Settembru, 2002

